
 
 

 

SESION EXTRAORDINARIA 

DO PLENO DA CORPORACION 

CORRESPONDENTE O DIA 8 DE MARZO DE 2022 

 

        No salón de Sesións da Casa do Concello de A Mezquita, sendo ás dezanove horas e 

trinta e cinco minutos do día oito de marzo dous mil vinte dous, baixo a Presidencia do 

Sr. Alcalde-Presidente D. Rafael Pérez Vázquez, coa asistencia do Sres. Concelleiros D. 

Antonio Blanco Martínez, Dª Tamara Ballesteros Vidueira, D. Francisco Fernandes Pires, 

Dª Susana Fernández Tomás, Dª Cristina Clavería Alves e D. Francisco Antonio García 

Fornos do grupo municipal do BNG, D. Jesús Río Piornedo do PP e excusa a súa ausencia 

D. José Rodríguez Gómez do PSdeG; e actuando como Secretario da Corporación D. 

Francisco García Suárez, REUNIUSE o Pleno da Corporación deste Concello, ó obxecto de 

celebrar a Sesión de Pleno de carácter Extraordinario en primeira convocatoria.  

 

Procede o Alcalde-presidente a iniciar a sesión coa lectura das declaracións 

institucionais que se transcriben e que foran consensuadas cos integrantes do Pleno da 

Corporación: 

 

DECLARACIÓN INSTITUCIONAL 

8 M POLA IGUALDADE 

 

O Pleno do Concello da Mezquita nesta data do 8 de marzo na que miles de 

mulleres en todo o mundo levantan a sua voz reclamando os seus dereitos e o avance 

real na igualdade entre homes e mulleres, queremos sumarnos apoiando a súas 

demandas para frear a violencia machista, e avanzar na conquista de melloras que 

contribúan a un mundo máis xusto no que as mulleres non sufran ningunha 

discriminación. 

 

DECLARACIÓN INSTITUCIONAL 

Pola paz e soberania dos pobos, NON Á GUERRA 

 

O Pleno do Concello da Mezquita quere demandar o cese dos combates na 

UCRANIA e fai un chamamento e recuperación da vía diplomática como única vía para a 

resolución do conflicto. 

 

A solución dialogada é a única vía aceptable para evitar a catástrofe que a guerra 

está a provocar e queremos sumar a voz do Concello da Mezquita a favor da paz e dunha 

saída negociada que evite os sufrimentos que a guerra na UCRANIA está a causar. 

 

        O Sr. Presidente declara aberta a sesión que se desenrola dacordo co seguinte orde 

do día: 

 

1.- LECTURA E APROBACIÓN SE PROCEDE, DA ACTA ANTERIOR 

CORRESPONDENTE Á SESIÓN  3/12/2021 

 Sometida a votación polo Alcalde-Presidente, resulta aprobada por unanimidade. 

 

2.- LIQUIDACIÓN ORZAMENTO 2021 

Dá conta ó Pleno da Corporación o Sr. Alcalde-Presidente da tramitación do 

expediente de aprobación mediante Resolución da Alcaldía da Liquidación 2021 que 

presenta un resultado orzamentario de 57.218,51 € , resultando os ingresos ordinarios 

recoñecidos netos de 997.394,86 € e as obrigas recoñecidas netas de 957.497,06 €. 

Destaca así mesmo o Alcalde-Presidente a inversión realizada no exercicio que 

ascende a 630.788,53 €, tendo especial relevancia a reforma integral no alumeado 

público cofinanciada polo IDAE. O Pleno da Corporación dase por enterado. 

 

 

3.-INFORME SECRETARÍA-INTERVENCIÓN SEGUEMENTO PLAN DE AXUSTE. 

MOROSIDADE E PERÍODO MEDIO DE PAGO. 

 

Dá conta ó Pleno o Secretario-Interventor ó abeiro do disposto na Lei de 

Racionalización e Sostibilidade da Administración Local do informe que se transcribe 

literalmente: 

 

INFORME SEGUIMENTO 2021 DO PLAN DE AXUSTE ACTUALIZADO NO 2019.  

Medida 3 CDGAE 

 

Co motivo da adhesión á medida 3 da Comisión Delegada do Goberno para 

asuntos económicos do 14 de marzo de 2019, foi actualizado no PLAN DE AXUSTE 

aprobado en 2012. 

 

Neste informe anual o Pleno da Corporación damos resposta tamén ó escrito 

recibido da Secretaria Xeral de Financiación Autonómica e Local con Rexistro de entrada 

871 de 29 de outubro 2020 no que se solicita a adopción de novas medidas por 

desviación no criterio de MOROSIDADE. 

 

Realizado o peche de exercicio 2021 podemos extraer as seguintes consideracións 

dos resultados da Liquidación 2021 

 

O resultado orzamentario corresponde co seguinte cuadro: 

Como vemos producese un resultado orzamentario no exercicio 2021 de 

57.218,51€ destacando o aforro bruto de 39.897,81€ diferencia entre os DRN e as ORN 

por operacións correntes 

 

Neste exercicio 2021 producíuse o seguinte Estado de Remanente de Tesourería. 

 
  Constátase o mantemento dun Remanente de Tesourería positivo unha vez 

descontados os saldos de dudoso cobro de 189.788.85€ e vemos que as obrigas 

pendentes de pago refírense maioritariamente a inversións financiadas polo IDAE de data 

recente estando ó día no pago de gastos correntes. 

 

Así mesmo, a situación correspondente o Período Medio de Pago presenta o 

seguinte estado no 4º trimestre 2021. 

 

 

 
A evolución do Período Medio de Pago foi a seguinte ó longo do 2021 : 

 

1º Trimestre 

2º Trimestre 

 

 
3º Trimestre 

 

 
Dos datos da Liquidación do exercicio 2021 podemos destacar tamén que se 

producíu unha reducción  na deuda financieira como reflexa o seguinte cuadro:  

 
 

No presente exercicio 2022 adóptanse novas medidas que mellorarán a tesourería 

municipal que foi liberado da carga de pago de facturas de exercicios pechados. Así 

solicitouse á Deputación Provincial de Ourense destinar a amortización de préstamos o 

importe da asignación de Plans Provinciais o Concello que ascende a 51.000 euros. 

No apartado de gastos mantéñense as medidas aprobadas no Plan de Axuste e 

pódese comprobar o cumprimento da Regra de Gasto tamén a Liquidación do Exercicio 

2021 non estando en vigor. 

. 

En definitiva, entendemos que os datos da Liquidación do orzamento 2021 

son positivos e constatan unha melloría significativa no Período Medio de Pago, e 

nas magnitudes recollidas no Resultado Orzamentario e Remanente de Tesourería. 

 

No exercicio 2022 coas medidas avanzadas debemos consolidar esta 

situación con especial atención o cumprimento do PMP e á reducción do Préstamo 

Agrupado Medida 3 da CDGAE, polo que o Pleno da Corporación deberá prestar 

especial atención e seguimiento á evolución trimestral destes obxetivose ó cobro 

da subvención concedida polo IDAE para proceder á amortización da póliza de 

crédito formalizada con ABANCA por importe de 300.000 euros. 

 
Destaca o Sr. Secretario-Interventor a importancia de ter corrxido o período 

medio de pago situado no 4º trimestre en 11,37 días de período medio de pago das 

facturas. 

O Pleno da Corporación dase por enterado. 

 

4.- APROBACIÓN PROVISIONAL TEXTO REFUNDIDO PROXECTO DELIMITACIÓN 

SOLO NÚCLEO RURAL DO PEREIRO. 

 

Vista a nova documentación elaborada polo arquitecto D. Gerardo Seoane Fidalgo 

“Aprobación definitiva. Documento Refundido Marzo 2022”, que corrixe erros advertidos 

na documentación anterior, sometido o asunto a votación polo Alcalde-Presidente o Pleno 

da Corporación, por unanimidade e quorum da maioría absoluta do número legal de 

membros da Corporación adopta o seguinte: 

 

ACORDO 

 

PRIMEIRO.- Aprobar provisionalmente o PROXECTO DE DELIMITACIÓN DE SOLO DE 

NÚCLEO RURAL DO PEREIRO, segundo o novo documento técnico de “Aprobación 

definitiva. Documento Refundido Marzo 2022”, asinado polo arquitecto D. Gerardo 

Seoane Fidalgo. 

 

SEGUNDO.- Continuar a súa tramitación ó abeiro do disposto no punto 2 da Disposición 

Transitoria Segunda da Lei 2/2016 do 10 de febreiro do Solo de Galicia a teor das 

Normas procedimentais dispostas na Lei 9/2002 do 30 de decembro de Ordenanción 

urbanística e Protección do Medio Rural de Galicia (LOUG), adaptando plenamente as 

súas determinacións á Lei 2/2016 do Solo de Galicia. 

 

TERCEIRO.- Elevar o expediente unha vez dilixenciado á D.X. do Territorio e Urbanismo 

da Xunta de Galicia co fin de que resolva sobre a súa aprobación definitiva. 

5-ROGOS E PREGUNTAS 

 

O Sr. Alcalde-presidente concédelle o turno de intervención neste apartado ó 

portavoz do grupo municipal popular D. Jesús Río Piornedo que manifesta que a 

funcionaria xubilada Mª Ángeles Crespo García debía ter un recoñecemento polos máis de 

trinta anos traballados no Concello. 

Solicita que se elimine o vertedoiro que se está a realizar na Mezquita no lugar 

próximo na pista de acceso a Esculqueira e así mesmo se proceda á retirada dunha 

árbore á saída da Mezquita ou que se solicite a intevención da Deputación Provincial que 

o podería realizar. 

Por último, critica e pregunta pola información limitada que se publicou sobre a 6ª 

ola da COVID en relación co Concello da Mezquita e demanda que se publiquen os datos 

remitidos por sanidade. 

 

O Alcalde-Presidente deu contestación a estes rogos e preguntas e non habendo 

mais asuntos que tratar dá por rematada a sesión, sendo as dezanove horas e cincuenta 

e cinco minutos, da que se levanta a presente acta, que como Secretario dou fé e 

Certifico 

 

           O ALCALDE,                                                        O SECRETARIO, 

